
Tgi sesa sper ils magnats impurtants?
Il nov urden da seser en la chombra gronda 

� Il plaz da seser tradescha la posi
ziun en l’atgna fracziun. Magdalena
MartulloBlocher e Martin Candinas
han ils plazs pli attractivs dals cus
segliers naziunals grischuns. Igl è in
pau sco pli baud en scola. Sper quel che
dat en il tun less mintgin seser – era
sch’el ha in pau ina bucca largia. E tgi
che dastga prender plaz sper la pli bella
ha automaticamain il respect da tschels.
Stuair seser en l’emprima retscha mun
ta in struffetg. Bler pli gugent stattan ins
en il baun davostiers tar ils cools.

En il cussegl naziunal èsi strusch au
ter. En l’ultima retscha sesan ils magnats
d’ina partida. Ils novizs u quels che han
da dir pauc ston sa cuntentar cun las su
tgas davanttiers. L’anr ha observà nua
che las fracziuns han plazzà ils parla
mentaris grischuns?

Sper schefs e scheffas
Martin Candinas para d’esser arrivà en
las autezzas. En questa legislatura ha el
survegnì in dals plazs desiderads en la
davosa retscha tar ils schefs e las scheffas
da fracziun. En l’ultima sessiun aveva
anc il president da la pcd Christoph Dar-
belley occupà ina da questas sutgas. Uss
n’è Darbellay betg pli en il parlament e
prest era betg pli a la testa da la partida.
Co dastgan ins interpretar la midada da
plaz da Candinas? Sco avanzament? Sa
sch’el tutga tar ils aspirants per il presi
di? U sesa el simplamain en l’ultima re
tscha per esser pli datiers da la porta per
pudair mitschar pli svelt en la Wandel
halle?

Candinas sez di: «La vicepresidenta da 
fracziun Viola Amherd m’ha dumandà 
sch’jau veglia seser sper ella. Sin questa 
scharmanta purschida n’hai jau betg pu
dì dir na.» Marco Romano sesa da l’auter 

maun da Candinas. Els èn omadus da la 
medema posa e possedan entras lur ve
gliadetgna in pulit potenzial da far carrie
ra. Sa sch’ils dus vischins vegnan in di ad 
esser concurrents sch’i va per in impur
tant post da partida u da fracziun?

Sper Aeschi e Hurter
Magdalena Martullo-Blocher n’ha betg
stuì spetgar in’entira legislatura per sur
vegnir ina sutga attractiva. La fracziun
ha immediat tschentà ella en la segund
davosa retscha. Sche Martullo vul dis
currer cun il president da partida u cun
il president da fracziun sto ella mo vol

ver il chau: Gist davos ella sesan Toni
Brunner ed Adrian Amstutz. 

E sper Martullo sesan gist dus candi
dats cun schanzas excellentas per daven
tar cusseglier federal: Da maun sanester
èsi il favorit blocherian Thomas Aeschi e 
da maun dretg Thomas Hurter. El na sa
chatta betg sin il ticket uffizial da la pps
– tant pli attractiv daventa el per l’ala sa
nestra sco candidat selvadi.

Amez il marighel
da schurnalists

El haja giavischà da pudair salvar ses
plaz, di Heinz Brand che sesa sco en la

davosa legislatura en la terzdavosa re
tscha. «En quest lieu han ins la meglra
survista sin l’entira sala», di Brand. En
la retscha dals schefs e presidents regia
adina ina canera ed in currim. Là nua
ch’el sesia haja el dapli ruaus.

In auter avantatg è tenor Brand ch’el 
po gist anc trenar da discurrer franzos e 
talian cun ses vischins. Da maun dretg se
san Marco Chiesa dal Tessin, suenter vegn 
Jacques Nicolet dal Vad e Céline Amau-
druz da Genevra. Da maun sanester sesa 
il schurnalist Peter Keller che scriva per la 
«Weltwoche». Insumma sesa Brand amez 
in marighel da schurnalists. Gist davent 

el ha il schefredactur da la «Weltwoche» 
Roger Köppel ses plaz.

Sin exact la medema sutga
«Nus pudain giavischar nua che nus vu
lain seser», di Silva Semadeni. I dettia da
quels che chattian impurtantissim tge
plaz ch’els survegnian. Ella sezza na saja
betg da quest avis e n’haja inoltrà nagin
giavisch. La fracziun socialdemocrata ha
plazzà Semadeni sin la sutga 103. Igl è la
medema sco en l’ultima legislatura. Da
maun sanester sesa il president da vi
schnanca da Rümlang Thomas Hardegger
e da l’autra vart il sindicalist Philipp Ha-
dorn dal chantun Soloturn. E sche Se
madeni sa volva po ella discurrer cun
l’anteriur diplomat Tim Guldimann.

Insumma è Semadni constanta tge 
che pertutga sia sutga. Gia il 1995 fin il 
1999 è Semadni sesida quasi en il medem 
lieu, numnadamain sin la sutga 102.

Dretg e sanester dal zuler
Ils vischins da Duri Campell èn la verd
liberala Isabelle Chevalley ed il collega da
partida Bernhard Gull dal chantun Son
Gagl. Las set sutgas da la pbd èn spatti
tschadas sin trais retschas e spartidas
entras in corridor. La pitschna partida è
tschinclada da la pps, pld, pcd, pvl e dals
verds. Quai po esser in avantatg: Ils cus
segliers da la pbd han uschia contact di
rect cun las autras partidas e la chaschun
per vivas discussiuns.

Da l’autra vart n’èsi strusch pussaivel
da manar in discurs discret entaifer la
fracziun. Campell è il politicher gri
schun che sesa il pli davant en il parla
ment. Tuttina hai anc ina u l’autra per
sunalitad prominenta en sia vischinan
za, per exempel il verd Bastien Girod u 
directamain davos el sia scheffa da frac
ziun Rosmarie Quadranti ed il president
da partida Martin Landolt.

Immediat ha la pps concedì a la nova cussegliera naziunala Magdalena MartulloBlocher in dals megliers plazs en la fracziun. KEYSTONE

Appel d’avair 
curaschi ed esser 

innovativ
� (anr/fa) Esser innovativ è a l’avis dal 
president dal cussegl grond Vitus Der
mont in avantatg en la situaziun da 
concurrenza. El è persvas che las cundi
ziuns generalas en Grischun pussibilite
schian innovaziuns. «Quant innovativ èn 
noss’economia, noss turissem, nossa fur
maziun?», è sa dumandà Vitus Dermont
che presidiescha il parlament grischun, 
en ses pled d’avertura da l’ultima sessiun 
da quest onn. El ha menziunà ils gronds 
projects ch’èn vegnids realisads en Gri
schun avant 100 u 150 onns, la Viafier 
retica, las punts e viaducts, la construczi
un dals gronds hotels en l’Engiadina, ad 
Arosa, Tavau ed a Flem. «Gronda è stada 
la forza innovativa dentant era suenter la 
Segunda Guerra mundiala fin viaden en 
ils onns 1970: L’avertura da la forza 
idraulica, la construcziun e l’engrondi
ment da las telefericas e la planisaziun dal 
territori», ha ditg Dermont. Ils avantatgs 
da las innovaziuns èn a ses avis evidents, 
«i gartegia uschia ad ina regiun, in chan
tun, da sa far valair sin il martgà e d’esser 
abel da concurrer.» La premissa per esser 
innovativ è tenor el la prontezza d’esser 
flexibel e d’avair il curaschi da far insatge 
nov. Sco exempel per in project innova
tiv ha numnà Vitus Dermont il project 
«Mia Engiadina» che prevesa da colliar 
l’Engiadina cun fibra optica. «Noss chan
tun ha il potenzial e la forza per innova
ziuns, lain impunder questas forzas», ha 
punctuà il president dal cussegl grond, «il 
Grischun duai, gea sto puspè survegnir 
enavos ses spiert da piunier – ils auters 
chantuns ed ils pajais vischins na dorman 
betg.»

Integrar ils immigrants en las 11 regiuns
Cussegl grond: Accents dal program annual 2016 

� (anr/fa) Il program annual cunte
gna la finamiras che la regenza ha for
mulà per proxim onn per ils differents
secturs. Quellas finamiras po ella
cuntanscher cun il sustegn dal cus
segl grond. «Questa è stada la quarta e
l’ultima giada che la cumissiun per po
litica statala e strategia ha tractà ense
men cun il president da la regenza Mar-
tin Jäger la concretisaziun dal program
da la regenza 2013 fin 2016», ha ditg
Maurizio Michael (pld Bergiaglia) che
presidiescha la cumissiun. «Proxim onn
entschaiva la perioda dal program da la
regenza 2013–20.» El ha cusseglià da
tractar il program annual 2016 da ma
niera detagliada. Quella proposta è sta
da inconcestada.

Las novas regiuns
han cumenzà lur lavur

A partir da Bumaun 2016 remplazzan las 
11 regiuns ils 39 circuls e las associaziuns 
regiunalas. Al cumenzament da l’onn 
2018 surprendan las dretgiras regiunalas 
(lur territori as cunfa cun quel da las 11 
regiuns) la lavur da las dretgiras districtua
las. Il pli tard a la fin dal 2017 finischa la 
reforma territoriala cun l’aboliziun dals 
39 circuls e las associaziuns regiunalas. La 
promoziun dals projects da fusiun da 
vischnancas dentant cuntinua cun la fina
mira ch’i dettia novas fusiuns. Ina finami
ra dal program annual pertutga l’integra
ziun dals immigrants en las vischnancas 
grischunas. Quai succeda surtut cun curs 
da lingua, dal 2014 ha il post spezialisà 

chantunal dumbrà 95, quest onn 101 da 
quests curs. 

Colliaziuns cun il traffic public
restan en il focus

La regenza ha tranter auter era formulà la fi
namira da promover l’engaschament per in
traffic public attractiv vers ed en il chantun
Grischun. Ins duess avair ina buna purschi
da en il traffic regiunal ed ins è londervi ad
abolir ils impediments per la circulaziun dals
bus sin trajects nua ch’il traffic stat savens ai
ri. Areguard las colliaziuns da l’Engiadina
cun il Tirol dal sid, cun Mals/Damal, ha cus
seglier guvernativ Mario Cavigelli avertì da
betg avair memia gronda speranza: «Questa
colliaziun custass bundant ina milliarda
francs, ella è damai mo pussaivla cun il su

stegn tant da la confederaziun sco era da la
regiun taliana Tirol dal sid.»

Sustegn per agricultura e selvicultura
Causa la fusiun da diversas vischnancas en
Grischun è daventada necessaria la re
structuraziun dals servetschs forestals. Ac
tualmain dumbran ins 19 projects per la
collavuraziun u la fusiun d’uffizis forestals.
Ultra da pussibilitar questas cooperaziuns
ha la regenza era la finamira da promover la
cumpetenza dals manaders dals uffizis fo
restals. Responsabel per la scolaziun e il cen
ter da furmaziun «guaud» a Maiavilla. Fina
miras ha la regenza era per l’agricultura: Igl
è previs da sustegnair projects che han la mi
ra d’augmentar la producziun, la dumonda
e la vendita da products da nischa agriculs.

Chantun Grischun budgetescha in deficit
� (anr/rgd) Suenter intgins onns cun re
sultats positivs quinta il chantun Gri
schun per l’onn 2016 puspè cun in deficit
da var 50 milliuns francs. A partir da l’onn
2018 fa il chantun schizunt quint cun in
deficit structural. Oz cuntinua il parla
ment grischun a tractar a chaschun da sia
tschentada per la sessiun da december il
preventiv per l’onn 2016. Suenter insa
quants onns cun resultats positivs quinta il
chantun puspè cun cifras cotschnas. Quest
minus da 50,8 milliuns francs na maina ad
ina situaziun precara per il chantun Gri
schun, las perspectivas per l’avegnir n’èn
dentant er betg fitg bunas. Per ils onns 2018
e 2019 quinta il chantun cun in augment

considerabel da las expensas e cun quai dal
minus en il quint chantunal. A partir da
l’onn 2018 spetga il chantun perfin in defi
cit structural, pia in deficit che n’è betg mo
suttamess a la fluctuaziun conjuncturala.

Las expensas dal chantun creschan
In deficit structural sa manifestescha per
exempel sch’in stadi surprenda novas in
cumbensas senza diminuir las expensas en
in auter lieu. Malgrà ch’il chantun Gri
schun po far quint per l’onn 2016 cun in
augment da las entradas da taglias per 47
milliuns francs, quai che munta in augment
da bunamain 10 pertschient, resulta in
quint deficitar. Ils motivs principals per

quest fatg èn cunzunt las reducziuns da las
contribuziuns da la confederaziun. Il parla
ment federal ha decidì da diminuir ils paja
ments als chantuns.

Autas investiziuns en l’infrastructura
In impurtant sustegn per il svilup da la con
junctura generala èn las investiziuns dal
maun public. Las investiziuns dal chantun
Grischun restan autas. Er sche las investi
ziuns bruttas s’han reducidas per 37 mil
liuns francs sin anc 400 milliuns francs ve
gnan las investiziuns totalas dal chantun a
s’augmentar. Investiziuns nettas en in’au
tezza da record da 247 milliuns francs mun
tan in auzament da 40 milliuns francs en

cumparegliaziun cun l’onn precedent. En
quest connex vegn punctuà l’effect dals pro
jects gronds da l’extensiun da la scola chan
tunala a Cuira, l’effort da concentrar l’ad
ministraziun chantunala en in lieu central
cun il project «sinergia» sco er la construc
ziun d’ina nova praschun a Realta. Da las
investiziuns nettas da 247 milliuns francs
pon sulettamain 42,5 pertschient vegnir fi
nanziadas cun agens meds. Ina finanziaziun
atgna talmain bassa maina a lunga vista ad
ina situaziun finanziala na satisfacenta. Il
chantun Grischun na quinta cun nagina
creschientscha da l’economia per l’onn ve
gnint. Il chantun n’ha er betg l’intenziun
d’adattar las pajas dal persunal chantunal.

